Հիմնավորում

Հայաստանի Հանրապետության կառավարության 2008 թվականի հոկտեմբերի
30-ի N1269-Ն որոշման մեջ փոփոխություն կատարելու մասին կառավարության որոշման նախագծի ընդունման անհրաժեշտության վերաբերյալ

Անհրաժեշտությունը


Հայաստանի Հանրապետությունում ծխախոտի արտադրանք արտադրողների կողմից նախատեսվում է արտադրել 40 հատ գլանակ պարունակող ֆիլտրով սիգարետներ և 25 հատ գլանակ պարունակող ծխագլանակներ:

Ընթացիկ իրավիճակը և խնդիրները

Հայաստանի Հանրապետության կառավարության 2008 թվականի հոկտեմբերի 30-ի «Հայաս​տանի Հան​րա​պ​ե​տու​թյու​նում արտադրվող` ակցիզային հարկով հարկ​ման ենթակա ապրանք​ների ակցի​​​զային դրոշ​մա​նիշե​րով դրոշմավորման մասին» թիվ 1269-Ն որոշման 2-րդ հավելվածով հաստատված Հայաստանի Հանրապետությունում արտադրվող ծխախոտի արտադրանքի, ալկոհոլային խմիչքի ու էթիլային սպիրտի (ներառյալ շշալցումը) արտադրանքի մանրածախ առևտրի ոլորտներում իրացման համար թույլատրելի չափերով տարաների (տուփերի) ցանկում ֆիլտրով սիգարետների տուփում թույլատրելի գլանակների թիվը սահմանված է` 10 և 20 հատ, իսկ ծխագլանակների համար թույլատրելի չափ սահմանված չէ:

Կարգավորման նպատակը և բնույթը

Նախագծի նպատակն է Հայաստանի Հանրապետությունում արտադրվող ծխախոտի արտադրանքի, ալկոհոլային խմիչքի ու էթիլային սպիրտի (ներառյալ շշալցումը) արտադրանքի մանրածախ առևտրի ոլորտներում իրացման համար թույլատրելի չափերով տարաների (տուփերի) ցանկում ավելացնել ֆիլտրով սիգարետների տուփում թույլատրելի գլանակների թիվը` սահմանելով նաև 40 հատ գլանակ պարունակող տուփ, ինչպես նաև ծխագլանակների համար սահմանել 25 հատ գլանակ պարունակող տուփ:

Ակնկալվող արդյունքը


Նախագծի ընդունման արդյունքում Հայաստանի Հանրապետությունում ծխախոտի արտադրանք արտադրողները հնարավորություն կունենան դրոշմավորել և իրացնել 40 հատ գլանակ պարունակող ֆիլտրով սիգարետներ և 25 հատ գլանակ պարունակող ծխագլանակներ:

